
<Commission>{AFCO}Kumitat għall-Affarijiet Kostituzzjonali</Commission>

AFCO_PV(2019)0220_1
MINUTI
Laqgħa tal-20 ta' Frar 2019, 14.30 – 15.30 (laqgħa tal-koordinaturi) u 15.30 – 17.30
BRUSSELL
Il-laqgħa bdiet fl-15.40 nhar l-Erbgħa, 20 ta' Frar  2019, u kienet preseduta minn Danuta Maria Hübner (President).

Għal raġunijiet legali (id-dritt għall-privatezza), dawk preżenti ġew infurmati li l-laqgħa kienet se tiġi ffilmjata u mxandra direttament fuq l-internet.
[bookmark: DocEPTmpPVA1]1.	Adozzjoni tal-aġendaa	AFCO_OJ PE 634.839 v01-00
L-aġenda ġiet adottata mingħajr tibdil.
[bookmark: DocEPTmpPVA2]2.	Avviżi tal-President
–	Il-President infurmat lill-Membri tal-Kumitat dwar ir-rakkomandazzjonijiet li ġejjin, magħmula mill-Koordinaturi lill-Kumitat fil-laqgħa tal-20 ta' Frar: 
•	il-kanċellazzjoni tal-missjoni tal-Kumitat AFCO fil-Qorti tal-Ġustizzja fil-Lussemburgu u d-deċiżjoni li jiġi mistieden rappreżentant tal-Qorti Ewropea tal-Ġustizzja f'waħda mil-laqgħat li jmiss tal-Kumitat AFCO;
•	l-allokazzjoni lill-PPE tal-opinjoni tal-Kumitat AFCO dwar ir-rapport tal-Kumitat BUDG rigward il-Baġit 2020.
–	Il-President irrappurtat dwar il-laqgħa li saret ma' delegazzjoni tar-Riksdag Żvediż, li saret fis-7 ta' Frar 2019.
–	Il-President tat informazzjoni dwar l-iżviluppi reċenti dwar in-negozjati rigward il-ftehim interistituzzjonali dwar ir-Reġistru ta' Trasparenza.
3.	Approvazzjoni tal-minuti tal-laqgħat ta':
it-22 ta' Ottubru 2018	PV – PE634.704v01-00
Il-minuti ġew approvati.
4.	Il-ħruġ tar-Renju Unit mill-Unjoni Ewropea – il-qagħda kurrenti
AFCO/8/15553
Il-President irrappurtat dwar il-qagħda kurrenti tal-proċess ta' ħruġ tar-Renju Unit, u rreferiet għal-laqgħat tal-Grupp ta' Tmexxija dwar il-Brexit u għal-laqgħat bilaterali tal-President dwar dan is-suġġett. Waqt id-dibattitu sussegwenti ġew diskussi t-temi li ġejjin: il-proċess ta' ħruġ, il-proċedura ta' approvazzjoni u l-iżviluppi l-aktar reċenti u futuri tagħha.
Minbarra l-President, Danuta Maria Hübner, tkellmu l-Membri li ġejjin: Helmut Scholz, Max Andersson, Mercedes Bresso, Jonathan Arnott, Jérôme Lavrilleux, Pedro Silva Pereira (it-Tieni Viċi President).
5.	Studju dwar "It-tifsira ta' "assoċjazzjoni" taħt id-dritt tal-UE – Studju dwar il-liġi u l-prattika ta' ftehimiet ta' assoċjazzjoni tal-UE"
AFCO/8/15498
Il-Professur Peter Van Elsuwege (l-Istitut tad-Dritt Ewropew ta' Ghent, l-Università ta' Ghent) ippreżenta l-konklużjonijiet tal-istudju kkummissjonat mid-Dipartiment Tematiku għad-Drittijiet taċ-Ċittadini u l-Affarijiet Kostituzzjonali dwar "It-Tifsira ta' "assoċjazzjoni" taħt id-dritt tal-UE – Studju dwar il-liġi u l-prattika tal-ftehimiet ta' assoċjazzjoni tal-UE". Fid-dibattitu li segwa ġew diskussi d-differenzi bejn il-ftehimiet ta' assoċjazzjoni u tipi oħra ta' ftehimiet tal-UE ma' pajjiżi terzi, kif ukoll il-bażi legali għall-ftehimiet ta' assoċjazzjoni.
Minbarra l-President, Danuta Maria Hübner, tkellem il-Membru li ġej: Ramón Jáuregui Atondo.
6.	Regolament QFP u Riżorsi Proprji: aġġornament dwar l-iżviluppi
AFCO/8/15548
Il-Membri tal-Kumitat AFCO ġew infurmati li, fir-rigward tal-QFP u r-Riżorsi Proprji, xejn mhu mistenni mill-Kumitat AFCO sa tmiem il-leġiżlatura. 
Minbarra l-President, Danuta Maria Hübner, tkellem il-Membru li ġej: Charles Goerens.
7.	Kwistjonijiet varji
Xejn.
8.	Data u post tal-laqgħa li jmiss
	Is-7 ta' Marzu 2019, 9.00 – 12.30 u 14.00 – 17.30 (Brussell)
[bookmark: DocEPLastPosition]Il-laqgħa ntemmet fil-17.08.

